
ծրագիր» (ՏՏԵԶԾ) 

Առաջադրանքի անվանումը՝ ՏԵՂԱԿԱՆ ՏՆՏԵՍՈՒԹՅԱՆ ԵՎ ԵՆԹԱԿԱՌՈՒՑՎԱԾՔՆԵՐԻ 

ԶԱՐԳԱՑՄԱՆ  ԾՐԱԳՐԻ ԹԱՆԳԱՐԱՆԱԳԵՏ անհատ խորհրդատու  

Փաթեթի համարը (համաձայն գնումների պլանի)՝ LIC-25 

Վերջնաժամկետ՝ 2024թ. սեպտեմբերի 18-ը 

 

 

Հայաստանի Հանրապետությունը Վերակառուցման և  Զարգացման Միջազգային  Բանկից 

ստացել է ֆինանսավորում՝ «Տեղական տնտեսության և ենթակառուցվածքի զարգացման» 

ծրագրի (այսուհետ՝ ՏՏԵԶ) իրականացման  նպատակով: ՏՏԵԶ  Ծրագրի նպատակն է՝ 

զբոսաշրջային ոլորտի ենթակառուցվածքի, ծառայությունների և ինստիտուցիոնալ 

կարողությունների  զարգացումը  և տեղական տնտեսությունում զբոսաշրջային ոլորտից 

ստացվող  եկամուտների  ավելացումը: Ակնկալվում է, որ Ծրագրի գործունեության արդյունքում 

կշահեն մասնավորապես Հայաստանի տարբեր մարզերի տեղաբնակները, զբոսաշրջիկները և 

ձեռնարկությունները: Կառավարությունը կշահի զբոսաշրջության ոլորտի ընդհանուր ծախսերի 

և զբոսաշրջիկների բավարարվածության բարձրացման, աշխատատեղերի ստեղծման, 

գործակալությունների ինստիտուցիոնալ կարողությունների զարգացման, ակտիվների 

շահագործման և պահպանման  կարողությունների բարելավման առումով: 

 

Առաջադրանքի նպատակը 

ՏՏԵԶ Ծրագրի շրջանակներում իրականացվող ենթածրագրերի ցանկում ներառված են մի  շարք 

պատմամշակութային վայրերի վերականգնման/վերանորոգման ուղղված աշխատանքներ, 

օրինակ՝ «Դվինի տարածքի բարեկարգում, ավտոկայանատեղերի, տեղեկատվական կենտրոնի 

և թանգարանի շենքի նախագծա-շինարարական աշխատանքների իրականացում», 

«Դաշտադեմի մասնակի հիմնանորոգում», ««Քարերի սիմֆոնիա» բնական հուշարձանից դեպի 

«Խոսրովի անտառ պետական արգելոց»  տանող ճանապարհի վերականգնում» և այլն։ 

Ներկայումս, «Դվինի տարածքի բարեկարգում, ավտոկայանատեղերի, տեղեկատվական 

կենտրոնի և թանգարանի շենքի նախագծա-շինարարական աշխատանքների իրականացում» և 

«Դաշտադեմի մասնակի հիմնանորոգում» (այսուհետ՝ «Դվին» և «Դաշտադեմ») ենթածրագրերի 

շրջանակներում անհրաժեշտ է ձևավորել պատմամշակութային հուշարձանների զարգացման 

հայեցակարգեր, որոնք կներառեն  զբոսաշրջային արտադրանքի բովանդակությունը՝ հաշվի 

առնելով պատմամշակութային հուշարձանների առաքելությունը, տեսլականը և նպատակները: 

Այս կապակցությամբ Զբոսաշրջության Կոմիտեն (այսուհետ՝ հաճախորդը) Հայաստանի 

Տարածքային Զարգացման Հիմնադրամի և համապատասխան նախարարության 

ներկայացուցիչների հետ համատեղ նախաձեռնել է հանձնարարություն՝ նվիրված «Դվին» և 

«Դաշտադեմ» ենթածրագրի զբոսաշրջային արտադրանքի բովանդակության մշակմանը:  



Ակնկալվում է, որ ներգրավված խորհրդատուն հանդիպումներ/հարցազրույցներ կանցկացնի 

հնագետների, պատմաբանների, տեղական համայնքների և այլ շահագրգիռ կողմերի հետ՝ 

փորձը ձեռք բերելու համար պատկերացումներ և հեռանկարներ հավաքելու համար: 

Առաջադրանքի հիմնական նպատակներն են. 

• նպատակակետի/տեղանքի պատմամշակութային ասպեկտների գնահատում, 

ներառյալ գիտական ապացույցները (արխիվային, աղբյուր, հնագիտական, 

մանրանկարչություն և այլն), 

• տարածքի հայեցակարգային շրջանակի մշակում, որը ներառում է թանգարանը և 

հնագիտական վայրը՝ հաշվի առնելով դրա առաքելությունը, տեսլականը և նպատակները, 

• թանգարանների համար ցուցադրական նմուշների ստեղծում՝ պարտադիր 

ինտերակտիվ տարրերի և տեղեկատվությունը պատմվածքի տեսքով ներկայացման 

տեխնիկայի ներառմամբ: 

 

Ենթածրագրի  աշխատանքների շրջանակը 

Ենթածրագրի համաձայն՝ Խորհրդատուն պետք է իրականացնի հետևյալ 

աշխատանքները. 

 

1. Դաշտադեմ 

• Նախնական հետազոտություն (վերլուծել հնագիտական վայրի պատմությունը, 

նշանակությունը և մշակութային համատեքստը, ուսումնասիրել հնագիտական և 

թանգարանաբանական ընթացիկ միտումները՝ կապված համանման/նման վայրերի 

ժամանակակից միտումների հետ համաշխարհային համատեքստում և տրամադրել 

համապատասխան առաջարկներ: Անհրաժեշտ է անցկացնել 

հանդիպումներ/հարցազրույցներ հնագետների, պատմաբանների, տեղացիների, 

համայնքների ներկայացուցիչների և այլ շահագրգիռ կողմերի հետ 

պատմամշակութային հուշարձանի մասին պատկերացումներ և հեռանկարներ 

հավաքագրելու նպատակով): 

• Կոնցեպտուալիզացիա (մշակել ազդեցիկ և համահունչ հայեցակարգային շրջանակ 

պատմամշակութային հուշարձանի տարածքի համար, որը ներառում է թանգարանը և 

հնագիտական վայրը՝ հաշվի առնելով դրա առաքելությունը, տեսլականը և 

նպատակները. բացահայտել հիմնական թեմաներն ու պատմությունները, որոնք 

կառաջնորդեն ցուցահանդեսը և այցելուների փորձը, ներառյալ ցուցահանդեսային 

ծրագրի մշակումը, որը սահմանում է բովանդակությունը, հնարավոր ցուցանմուշները, 

ցուցահանդեսի նպատակները, թիրախային լսարանը, ցուցանմուշների պահպանման 

պայմանները, ցուցահանդեսի երթուղու հաջորդականությունը, ինչպես թանգարանում, 

այնպես էլ բացօթյա վայրերում): 

• Ցուցահանդեսային բովանդակության/դիզայնի մշակում (ստեղծել մանրամասն 

ցուցահանդեսի նախագծման համառոտագիր՝ ուրվագծելով թանգարանի ընդհանուր 

էսթետիկական, դասավորությունը և թեմատիկ տարրերը. ցանկալի է, որ 

համառոտագիրը ներառի ինտերակտիվ և պատմվածքի տեսքով ներկայացման 



տեխնիկայի տարրեր, ինչպես նաև մուլտիմեդիայի տարրեր այցելուների դինամիկ 

փորձի համար: Անհրաժեշտ է նաև առաջարկել  լրացուցիչ միջոցառումներ, որոնք 

կներառեն հետևյալ տարրերը՝ բնություն, մասշտաբ, սեզոնայնություն, հանդիսատես և 

այլն։ 

2. Դվին 

•  Նախապատմական հետազոտություն (վերլուծել տեղանքի պատմության, 

նշանակության և մշակութային համատեքստի հնագիտական 

առանձնահատկությունները, խորապես հասկանալ տեղանքի պատմական 

նախադրյալները, ուսումնասիրել ներկայիս հնագիտական և թանգարանաբանական 

միտումները, որոնք առնչվում են գլոբալ համատեքստում նմանատիպ/նման վայրերի 

ժամանակակից միտումներին և տրամադրել համապատասխան առաջարկություններ: 

Անհրաժեշտ է անցկացնել հանդիպումներ/հարցազրույցներ հնագետների, 

պատմաբանների, տեղացիների, համայնքների ներկայացուցիչների և այլ շահագրգիռ 

կողմերի հետ պատմամշակութային հուշարձանի մասին պատկերացումներ և 

հեռանկարներ հավաքագրելու նպատակով): 

• Կոնցեպտուալիզացիա (մշակել ազդեցիկ և համահունչ հայեցակարգային շրջանակ 

տարածքի համար, որը ներառում է թանգարանը և հնագիտական վայրը՝ հաշվի առնելով 

դրա առաքելությունը, տեսլականը և նպատակները. բացահայտել հիմնական թեմաներն 

ու պատմությունները, որոնք կառաջնորդեն ցուցահանդեսը և այցելուների փորձը, 

ներառյալ ցուցահանդեսային ծրագրի մշակումը որը սահմանում է բովանդակությունը, 

հնարավոր ցուցանմուշները, ցուցահանդեսի նպատակները, թիրախային լսարանը, 

ցուցանմուշների պահպանման պայմանները, ցուցահանդեսի երթուղու 

հաջորդականությունը, ինչպես թանգարանում, այնպես էլ բացօթյա վայրերում): 

• Ցուցահանդեսային բովանդակության/դիզայնի մշակում (ստեղծել մանրամասն 

ցուցահանդեսի նախագծման համառոտագիր՝ ուրվագծելով թանգարանի ընդհանուր 

էսթետիկական, դասավորությունը և թեմատիկ տարրերը: Ցանկալի է, որ 

համառոտագիրը ներառի ինտերակտիվ և պատմվածքի տեսքով ներկայացման 

տեխնիկայի տարրեր, ինչպես նաև մուլտիմեդիայի տարրեր այցելուների դինամիկ 

փորձի համար: Անհրաժեշտ է նաև առաջարկել  լրացուցիչ միջոցառումներ, որոնք 

կներառեն հետևյալ տարրերը՝ բնություն, մասշտաբ, սեզոնայնություն, հանդիսատես և 

այլն։` 

Վերջնարդյունքներ 

Ակնկալվող արդյունքը համախմբված մեկնարկային հաշվետվություն է երկու 

պատմամշակութային հուշարձանների և իրենց տեղանքների համար, ինչպես նաև 

զեկույցը  հետազոտության արդյունքների վերաբերյալ, որը ներառելու է 

առաջարկությունները և ընտրված վայրերի համար ցուցադրական նախագծերը 

(երկու զեկույց առանձին Դվին և Դաշտադեմ): 

Կնքվելիք ծառայությունների մատուցման պայմանագրի գործունեության ժամկետը 

կսահմանվի մինչև 90 օրացուցային օր: 

Խորհրդատուների ընտրության չափանիշներն են` 



1. Մագիստրոսի կոչում հետևյալ ոլորտներից մեկում` պատմություն, հնագիտություն կամ այլ 

սոցիալական գիտություններ /30 միավոր/ 

2. Նվազագույնը 7 տարվա փաստարկված աշխատանքային փորձ նմանատիպ նախագծեր 

իրականացնելու ոլորտում /40 միավոր/ 

3. Մշակութային և պատմական հուշարձանների ներկայացման լավագույն փորձ, մանրակրկիտ 

դիտարկման և ճշգրիտ հետազոտության կարողություն, Microsoft office-ի գերազանց 

իմացություն /30 միավոր/ 

 

Հետաքրքրված խորհրդատուն պետք է ներկայացնի տվյալներ  իր կրթության և 

աշխատանքային փորձի վերաբերյալ (CV), որակավորումը հիմնավորող փաստաթղթեր և 

անհրաժեշտության դեպքում Պատվիրատուի կողմից պահանջվող այլ տեղեկատվություն: 

Խորհրդատուի ընտրությունը կիրականացվի Համաշխարհային Բանկի ուղեցույցի 

“Համաշխարհային բանկի փոխառուների կողմից ՎԶՄԲ-ի փոխառությունների և ՄԶԸ-ի 

վարկերի և դրամաշնորհների շրջանակներում խորհրդատուների ընտրություն և վարձում, 

հունվար 2011, փոփոխված 2014թ. սահմանված «Անհատ Խորհրդատուի ընտրության» 

ընթացակարգի համաձայն:  

Լրացուցիչ տեղեկություններ հնարավոր է ստանալ ստորև բերված հասցեում, ՀՏԶՀ-ի 

գրասենյակից, աշխատանքային օրերին, ժամը 09:00-ից մինչև 18:00-ը:  

Փաստաթղթեր պետք է ներկայացվեն էլ-փոստով՝ procurement.atdf@gmail.com հասցեներով, ոչ 

ուշ քան 2024թ. սեպտեմբերի 18-ը, ժամը 17:00:   

Հայաստանի տարածքային զարգացման հիմնադրամ, 

ՀՀ, ք.Երևան, 0037, Կ.Ուլնեցու 31, ՀՏԶՀ գրասենյակ,  

Գնումների վարչություն 

Հեռախոսը՝ (374 60) 50-15-60: 

 

mailto:procurement.atdf@gmail.com

